
■■ RADIO RUMANTSCH
06.00 Novitads
06.06 Actual la damaun 
06.30 Novitads
06.40 Impuls dal di
06.50 Revista da medias/Meteo 
07.00 Novitads
07.06 Actual la damaun
07.30 Novitads
07.40 Kikeri6
07.50 Revista da medias/Meteo 
08.00 Novitads
08.06 Actual la damaun
08.30 Novitads 
08.40 Il chavazzin dal di
09.00 Novitads
09.05 La cuppina 
09.15 Chalender 
09.30 La truvaglia
09.45 Tge chaussas
10.00 Novitads 
10.15 Radionovela
10.30 Famus e glorius
10.55 Rep. Impuls dal di  
11.00 Novitads
11.03 Actual da mezdi
11.15 Co e cum
11.30 Novitads
11.45 Total local
12.00 Novitads 

12.06 Actual da mezdi  e RTR cumpact a
mezdi

12.25 Prevista Telesguard
12.30 SRF Rendez–vous 
13.00 Las gratulaziuns
14.00 Novitads
14.03 Musica 
15.00 Novitads
15.03 Musica
16.00 Novitads
16.03 Semperverds / Top 3
16.30 Program da kino
16.50 Prevista Telesguard
17.00 Novitads
17.06 RTR cumpact – survista dal di
17.50 Meteo 
18.00 Novitads 
18.06 Cumpact la saira
18.15 SRF Echo der Zeit
19.00 L’instrumentala
20.00 Novitads 
20.03 Rep. Profil
21.00 Novitads 
21.15 Album da l’emna
21.45 Rep. Radionovela
22.00 Novitads 
22.03 Rep. Noss chors
23.00 Novitads 
23.03 Grischun sonor

■■ RADIO

10.15 RADIONOVELA

Vita capita - episoda 498
La festa emblidada 

Il chor maschadà da Surgonda ha questa fin
d’emna precis 100 onns. Ma quai na saveva
fin uss nagin. Uss sto Duri Bachmann 
organisar entaifer da be in’ emna ina brava
festa per il chor cun tenda da festa, liongias
ed in «special guest». Sa sche quai po finir
en bain?
Reschia: Michel Decurtins

19.00 L’INSTRUMENTALA

Novas registraziuns da RTR
Era questa primavaira è il team da RTR sa
mess sin viadi per far registraziuns cun 
diversas societads da musica da la 
Rumantschia. L’emprima visita è stada tar
la societad da musica da Medel/Lucmagn.
Cun pausas tar las societads da musica da
Surrein/Rabius e da Falera è il viadi lura ì a
fin en l’Engiadina Bassa tar la società da
musica da Ftan. Questa saira preschentan
las quatter musicas lur registraziuns. 
Redacziun: Flavio Tuor

20.03 PROFIL (REP.)

Beat Grond –
In’entira vita per chant e musica jaura

La cultura è stada en il center da la vita
da l’um da 68 onns, en emprima lingia

il chant. Avant 40 onns ha el fundà il
chor da Baselgia da Müstair ed ha dirigì
quel er durant trais decennis. Durant 50
onns è Beat Grond er stà en la societad
da musica Concordia Müstair. Oz viva 
il magister e bab da 3 uffants creschids
ensemen cun sia dunna Beatrice a 
Müstair. Sper il chant e la musica ha el
anc divers auters hobis. 
Redacziun: Reto Mayer

21.15 ALBUM DA L’EMNA

The Black Keys – Turn Blue
Cun «Turn Blue» preschentan «The
Black Keys» l'otgavel album. «Turn
Blue» è propi irresistibel e s’avischina a
l’album predecessur «El Camino». Sin
«Turn Blue» aud’ins dapli blues e 
damain pop. Ina maschaida da country,
blues, soul e rock ‘n’ roll dals onns 60,

catapultà en il preschent ed unschì cun
ina gronda purziun ritmus ed elements
dal hip-hop. Cun «Fever» e «Gotta Get
Away» als è perfin gartegià da scriver
puspè dus hits!! 
Redacziun: Roland Vögtli

22.03 NOSS CHORS (REP.)

50 onns Chor cecilian da Tinizong
Ils 31 da matg, exactamain 50 onns suenter
il di da fundaziun, ha il Chor cecilian da 
Tinizong festivà ses giubileum. A chaschun
da quest eveniment ha il chor edì in disc

cumpact cun novas registraziuns ed ina
rimnada da chanzuns ord l’archiv da RTR.
L’insatg or da quest’ovra vegn garnì cun in
sguard en l’istorgia dal chor. 
Redacziun: Flavio Tuor

■■ TELEVISIUN
8.30-12.50 CUNTRASTS SRF INFO (REP.) 

Ils piuniers da la viafier en il Grischun

L'Ollandais Willem Jan Holsboer (1834-
1898) ha gì l'idea, l'inschigner Achilles
Schucan (1844-1927) ha realisà ella ed il
sindicalist Wilhelm Hew (1865-1938) e ses
collegas han gidà cun lur engaschament
quotidian che la viafier è daventada era en il
Grischun in'istorgia da success. Els trais èn
sper blers auters piuniers da l'emprima 
viafier a binaris stretgs en il Grischun, inau-
gurada ils 9 dad october 1889 tranter Land-
quart e Claustra. «Ils piuniers da la viafier en
il Grischun» sa numna il film documentar
per il giubileum da 125 onns Viafier Retica
che Ruedi Bruderer ha realisà per la TvR.
En il film vegnan a pled descendents da
quests pioniers e mussà lieus ed eveniments
impurtants en l'istorgia dals emprims onns
da la Viafier Retica. 

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777

(rep. SRF info tranter las 18.00 e las 22.00) 

Nottwil: center da paraplegia cun success
1,8 milliuns fauturs e donaturs l’han sustegnì 2013 cun 75,9 milliuns

■ (anr/gc) Pli che 1,8 milliuns com-
members, fauturs e sponsurs – ed en
tut 1,06 milliuns tegnairschasas – han
contribuì l’onn passà total 75,9 mil-
liuns a la Fundaziun ed Uniun svizra
da paraplegia cun ses center a Nott-
wil (LU). Cun in tal dumber da com-
members è questa fundaziun la segund
gronda da NPO (organisaziun da na
profit) che vegn sustegnida da 20% da
la populaziun svizra. Il dumber da te-
gnairschasas che pajan è creschì l’onn
passà per 48 000 commembers. Ins è
pia fitg datiers dals 50 000. Cifras im-
posantas!

Impundì blers meds
per la reabilitaziun

Las expensas per segirar e promover la
reabilitaziun da carstgauns da paraple-
gia hanmuntà a 40,3milliuns. Da quels
meds èn 17,5 milliuns vegnids impun-
dids per pertutgads directamain. Sum-
mas considerablas èn vegnidas dadas
per custs da tgira na cuverts e sco agid
direct als commembers.

Tar 933 pazients staziunads – da

quels 191 en l’emprima reabilitaziun –
èn vegnids prestads pli che 50 000 dis
da tgira. Il total da quels è s’augmentà
davent da l’avertura da la clinica spe-
ziala (1990) sin pli che 1 milliun. Ils
140 letgs èn stads occupads per 98,8%.

Per optimar il tractament ambulant
da carstgauns cun paraplegia hai dà
l’onn passà diversas innovaziuns. La
vasta purschida da servetschs per la
meglra integraziun è stada fitg tscher-
tgada ed ins ha anc fatg studis supple-
mentars per pudair ademplir adina pli
effizientamain la finamira ed incarica.

Dà agid immediat
Nagin n’è numnadamain preservà d’ina
paraplegia. E sche quai succedia, alur
basegnia el grond agid. La fundaziun e
l’uniun da fauturs dattan – en cas d’ina
paraplegia che lia permanentamain vid
la sutga cun rodas – immediat ina con-
tribuziun da 200 000 francs.

Il center – er in
impurtant factur economic

Il center da paraplegia è er in grond

factur economic per Nottwil e l’entira
regiun da Sempach.

Sin la glista da pajas figuravan 2013
en tut 1467 persunas (36 dapli che
l’onn avant).

Per salarisar è vegnì dà 115 milliuns.
La svieuta dal center ha muntà a 217
milliuns. Uschia tutgia quel tranter las
20 pli grondas interpresas da la Svizra
centrala.

Plazzas cumplainas datti 1121, occu-
padas per 65% da dunnas e cun 85% da
Svizras e Svizzers. Recrutar avunda for-
zas da lavur capavlas na saja era per il
center a Nottwil betg lev.

Fundà da
Guido A. Zäch

Il Center svizzer da paraplegia a Nott-
wil è vegnì fundà 1985 dal medi e po-
liticher Guido A. Zäch cun l’intenziun
da reabilitar cumplainamain car-
stgauns da paraplegia.

Quella Fundaziun edescha quatter
giadas ad onn la revista «Paraplegia».
Insaquants onns è quella schizunt
cumparida en rumantsch.

Il center da paraplegia a Nottwil. MAD

